
Ոտւսխ սրտով ողջունում ենք Ձեր ընտրությունը ի գլուխ Ասորի Օրթո
դոքս պատմական սուրբ Եկեղեցու և այսօր Ձեզ ենք բերում Մեր շնորհա
վորանքի ու եղբայրական սիրո խոսքը Ձեր աթոռակալության հանդիսու– 
թյանց աոիթով, հանուն Հայ Առաքելական Եկեղեցու։

Սրտանց մաղթում ենք Ձեզ լիակատար քաջառողջության և երկար տա
րիների ս|տղաոատ հովվապետություն, ի փառս Ձեր սուրբ Եկեղեցու։ Ձեր 
հովվապետության տարիները թող հանդիսանան նաև նոր մի լուսավոր էջ 
մեր երկու պատմական քույր Եկեղեցիների աոավել սերտ գործակցության 
սիրով ի Քրիստոս։ Այս հանդիսավոր պահին Մայր Աթոռ Սուրբ էջմիածնից 
ընդունեցեք Մեր ջերմ գնահատանքը և եղբայրական ողջագուրումը։

